
RESUMO 

A presenza de quelonios exóticos e invasores no tramo final do rio Miño e cada vez mais 
importante. Na década dos anos 90 do pasado século comezouse a detectar a presenza de 
tartarugas exóticas, principalmente Trachemys scripta elegans e algúns xéneros asiáticos, 
pero sen evidencias de reprodución no medio natural. Posteriormente trala prohibición desta 
especie foron aparecendo no mercado diferentes xéneros (Pseudemys, Graptemys e 
Mauremys asiaticas maiormente) que rapidamente foron detectadas no medio natural. 

Posteriormente comprobouse a reprodución de varias especies de tartarugas exóticas en 
condicións naturais de semiliberdade na area de estudo. 

Na derradeira década comprobouse a reprodución de Trachemys scripta en varios puntos do 
tramo final do rio Miño e afluentes, algúns deles en espazos protexidos da Rede Natura 2000 
e afectando a poboacións de sapoconchos autóctonos. 

A presenza destes quelonios exóticos e invasores representa unha ameaza para a 
supervivencia dos sapoconchos autóctonos. Ben por transferencia de parasitos e patóxenos, 
ben por competencia ou polo risco de hibridación no caso dos Mauremys asiaticos. 

